
TVEIR FINGU DEBUT
TB/FCS/Royn hevur styrkt seg við fýra leikarum í 
summarsteðginum - tveir av hesum hava ikki spælt í Suðuroynni 
fyrr. Teir eru danski Anton Holse og David Nørlund Müller, ið báðir 
spældu við í gjár. David Müller gjørdi enntá bart og skoraði í sínum 
fyrsta dysti. Teitur Justinussen og Absalon Eliasen, sum báðir 
spældu við TB í fjør, eru afturkomnir, men spældu ikki við í gjár.

Venjarin hjá KÍ, Mikkjal 
Thomassen, var ein fegin 
maður eftir sigurin í gjár. 
Hann greiðir frá, at í gjár 
hevði KÍ eina øðrvísi 
spæliætlan enn vanligt.

- Eg eri nøgdur við, at 
vit vinna greitt. Vit kundu 
enntá skorað fleiri mál í 
seinna hálvleiki, tá ið vit 
høvdu nógvar kjansir. Tó 
var tað ringt hjá okkum 
at fáa glið á spælið, tí 
suðuroyingarnir eru 
sera dugnaligir til at gera 
dystin til ein dueldyst og 
stressa okkum. Tað eru 
vit eisini, men júst í 
dag kundu vit hugsað 
okkum, at vit oftari 
spældu okkum 
burturúr støðunum 
og fingu teir at 
renna aftaná, sigur 
Mikkjal Thomassen.

Tann 41 ára gamli 
havnarmaðurin rósar 
eisini mótstøðuliðnum, 
sum nógv lið í Effodeildini 
hava kent sviðan av. Tó ikki 
KÍ, ið hevur fult stigatal 
ímóti suðuroyingunum 
eftir tveir dystir.

- Suðuroyingar eru tor
førir at spæla ímóti. Teir 
hava nógva orku og megi, 
og tað er ringt at hava við 
teir at gera. Vit eru jú verri 

enn so tað einasta liðið, ið 
hevur havt trupulleikar 
av teimum. Vit hava fingið 
seks stig ímóti suðuroying
um í tveimum dystum, og 
tað eru vit ómetaliga glaðir 
fyri, sigur venjarin.

Í fjør var KÍ eisini í 
oddastríðnum júst sum í 
ár. Tá taptu klaksvíkingar 
sín fyrsta dyst eftir sum
marsteðgin á heimavølli 
ímóti ÍF. Mikkjal Thomas
sen leggur dent á, at hetta 

ikki skuldi endurtaka seg.
- Vit høvdu tosað um 

áðrenn dystin, at vit 
skuldu byrja væl. Vit 
vildu eisini gera upp við 
hagtølini, ið vísa, at KÍ 
ofta stendur seg illa fyrsta 
dyst eftir summarfrítíðina. 
Í dag fingu vit sent eitt 

signal beinanvegin, og tað 
er gott.

Komandi dystur hjá 
KÍ verður ólavsøkudag, 
tá ið klassikarin ímóti HB 
verður spældur í Gunda
dali. Nógvir áskoðarar, 
eisini klaksvíkingar, kun
nu væntast til hendan 
dystin, og tað gleðir KÍ-
venjarin seg til.

- Óansæð hvar HB er á 
stigatalvuni, so er ein úti
dystur í Gundadali altíð 
torførur. Ein dystur ímill
um HB og KÍ er eisini eitt 
sindur sum ein dystur 

ímillum B36 og HB - teir 
dystirnir geva ofta 

ikki nakra sum helst 
mynd av, hvar liðini 
eru á stigatalvuni. 
Talan er eisini um 

ein ólavsøkudyst, 
har tað kanska verða 

eini 3000 áskoðarar 
- tað minnir um eina 
steypafinalu. Tískil er ilt 
at spáa um hendan dystin 
í mun til ein vanligan dyst. 
Vit gleða okkum nógv til 
dystin ímóti HB, men eg 
giti, at bæði liðini hava 
eins góðan kjans at vinna, 
sigur Mikkjal Thomassen 
at enda.

Effodeildin 15. umfar

KÍ	 3	 4
TB/FCS/ROYN	 0	 1

Vit vildu gera upp við hagtølini

07 Vestur – Víkingur 
2-4 (2-1)
1-0 Gunleif Magnusarson, 21
2-0 Holgar Durhuus, 31
2.1 Sølvi Vatnhamar, 38
2.2 Gunnar Vatnhamar, 55
2.3 Adeshina Lawal, 59
2.4 Sølvi Vatnhamar
Dómari: Ransin N. Djurhuus

07 Vestur: Silas Eyðsteinsson - 
Asbjørn Heðinsson, Sølvi Egilsson, 
Martin Tausen, Torstein Mýlingstind 
(Jákup S. Olsen, 71.min) - Gunleif 
Magnusarson (Dann Fróðason, 
62.min), Høgni Nielsen, Janus 
Samuelsen - Holgar Durhuus, Søren 
Nielsen, Ken Fagerberg (Tór-Ingar 
Akselsen, 15.min)
Á bonkinum: Ivan Stojkovic, Rói 
Hansen, Sigtór Asbjørn Petersen, 
Petur G. Dalbø
Gul kort: Asbjørn Heðinson og 
Martin Tausen
Reytt kort: Asbjørn Heðinson
Venjari: Trygvi Mortensen

Víkingur: Elias Rasmussen – Gert 
Hansen, Atli Gregersen, Erling 
Jacobsen, Hanus Jacobsen – Hans 
Jørgen Djurhuus, Gunnar Vatnhamar 
(Sorin Anghel, 79.min), Sølvi 
Vatnhamar, Hans Pauli Samuelsen, 
Filip Djordjevic, Adeshina Lawal 
Á bonkinum: Bárður á Reynatrøð, 
Jákup V. Olsen, Ási Rasmussen, 
Hans Jákup Lervig og Arnbjørn 
Svensson
Venjari: Sámal Erik Hentze

